
Algemeen

Wingerdvergelingsiekte is die eerste keer in 1955 in Frankryk waargeneem en kom wéreldwyd in 'n hele aantal
Vitis vinifera variéteite voor. Vergelingsiekte is 'n versamelnaam vir siektes soos Flavescence dorée (Frankryk),
Bois noir (Switserland), Vergilbungskrankheit (Duitsland), Australiese wingerdvergeling (Australi€) en Noord-
Amerikaanse wingerdvergeling (Noord-Amerika). Vergelingsimptome is ook waargeneem in Italié, Roemenig,
Hongarye, Chile, Israel, Griekeland, Portugal, Nieu-Seeland,

Albanié, Kroasié, Libanon, Servié, Sloveni&, Spanje, Tunisié,

Oekraine en Bulgarye. Alle vergelingsiektes vertoon

naastenby dieselfde simptome en die siektes kan dus nie

slegs op grond van simptome van mekaar onderskei word

nie.

Wingerdvergeling word deur 'n wye verskeidenheid
fitoplasmas veroorsaak. Die vergeling wat in die Wes-Kaap

waargeneem is, word deur die Astervergelingfitoplasma

veroorsaak. Vergelingsiektes wat deur hierdie spesifieke

fitoplasma veroorsaak word, kom ook in Europa, Israel,

Noord-Amerika, Chile en Tunisié voor. ‘n Fitoplasma is 'n

klein primitiewe bakterie sonder 'n selwand wat sistemies in

die plant se floéem voorkom. Alle organe kan geinfekteer

word naamlik wortels, stamme, lote, ogies, blomme en Vertraagde bot kom voor op sekere dele van die stok
korrels, maar dit kom nie in saad voor nie.

Wingerdvergeling affekteer wéreldwyd ’'n verskeidenheid
variéteite. Chardonnay is baie sensitief, maar dit kom ook
voor by Chenin blanc, Colombar, Pinotage, Cabernet
Sauvignon, Cabernet franc, Shiraz, Merlot, Sauvignon blanc,
Ruby Cabernet, Pinot noir, Pinot gris en Riesling.
Onderstokke vertoon geen simptome nie en kan dus as
simptoomlose draers dien. In Griekeland en Israel is
vergelingsiekte in  die  volgende tafeldruifkultivars
waargeneem: Waltham Cross, Italia, Queen of the Vineyard,
Muscat d’Alexandrie en Alphonse Lavallee.

Die Astervergelingfitoplasma het 'n wye reeks gasheerplante
(ongeveer 200) soos onkruide, dekgewasse, groente en
blomme.

Blare het ‘n gekreukelde voorkoms

Simptome

Tekens van vertraagde bot kom voor op gedeeltes van die stok terwyl die res normaal bot en groei. Blare verhard
en het 'n gekreukelde voorkoms. Lote bly groen en veral by Chardonnay vertoon die lote 'n loodgrys kleur wat
afgevee kan word. Lote het kort internodiums en groeipunte en jong trossies aborteer.

Later in die seisoen vergeel die blare by wit kultivars en 'n verrooiing vind plaas by rooi kultivars. Geaffekteerde
blare is dikker as normaal, bros en dit rol na onder. Lote verhout slegs gedeeltelik of glad nie. Terugsterwing van
lote vanaf die groeipunt en gedeeltelike afsterwing van volwasse trosse vind plaas. Aangetasde stokke is ook
geneig (veral in die geval van jong stokke) om oral op die stam en soms op die arms, nuwe waterlote te vorm wat
oénskynlik onaangetas is. Geinfekteerde stokke gaan agteruit en sterf mettertyd af.



Oordraging

Die  Astervergelingfitoplasma word  hoofsaaklik  deur
blaarspringers en plantspringers (floéemvoedende insekte van
die orde Hemiptera) oorgedra, maar geen vektor is nog in
Suid-Afrika geidentifiseer nie. Die fitoplasma word nie van die
besmette insek na die volgende generasie oorgedra nie. Die
nimfe moet dus eers weer op 'n geinfekteerde stok of op 'n
geinfekteerde gasheerplant voed voor die siekte verder gedra
kan word.

Die fitoplasma kan ook deur geinfekteerde wingerd
plantmateriaal versprei word.

Opsporing

Die siekteveroorsakende organisme kan deur middel van die
baie sensitiewe polimerase kettingreaksie (PKR)- metode
opgespoor en geidentifiseer word. Die oneweredige
verspreiding van die fitoplasma in die plant en seisoenale
variasie in konsentrasie kan die opsporing van die
siekteveroorsakende organisme bemoeilik.

Beheer
Wanneer 'n plant geinfekteer is met die fitoplasma is daar
geen beheerstrategie om daardie spesifieke plant te red nie.
Beheer moet dus daarop gemik wees om die verspreiding van
die siekte te voorkom:
Geinfekteerde stokke wat kan dien as ’'n bron van
verdere infeksie moet verwyder word.
Onkruidbeheer moet streng toegepas word om te
verhoed dat die vektore die onkruide kan gebruik as

Blare vergeel by wit kultivars, is dikkera s
normaal, bros en dit rol na onder

Chardonnay lote bly groen

gasheerplante vir oorwintering of as gasheerbron vir die fitoplasma.

Wanneer nuwe wingerde gevestig word, moet gesertifiseerde plantmateriaal wat vry is van fitoplasmas
gebruik word. Hitteterapie en weefselkultuur lewer skoon plantmateriaal. Warmwaterbehandeling van
dormante plantmateriaal (50C vir 45 minute) vernie tig fitoplasmas effektief.

Wanneer spesifieke insekte wat die siekte oordra geidentifiseer is, kan hierdie insekte met insekdoders

beheer word.

